
Félagið hélt Skákþing Norðlendinga á Narfastöðum 13-15 apríl og tóks það vel í alla staði. 26 keppendur tóku þátt í mótinu og voru 10 keppendur frá Goðanum og margir frá S.A. Einnig komu nokkrir keppendur að sunnan. Þetta var sterkasta SÞN um árabil. Mót þetta var stærsta, dýrasta og fjölmennasta mótið sem Goðinn hefur haldið hingað til.

Skákfélagið sendi sveit til keppni undir merkjum HSÞ á landsmót UMFÍ í Kópavogi í sumar. Sveitin varð í 7. sæti af 8 með 3 vinninga, en mótið var mjög sterkt og árangurinn því nokkuð eftir bókinni.

Hefðbundið félagsstarf hófst síðan með skákæfingu 6. september á Fosshóli.

Fyrri hluti íslandsmóts skákfélaga fór fram í Rimaskóla 20-22 október. Félagið sendi vaska sveit til keppni, og þegar mótið var hálfnað var hún í 18 sæti í 4 deild með 12 vinninga.

15 mín mót félagsins var haldið í nóvember og vann Smári Sigurðsson það og bætti þar með enn einum titlinum við sig.

Hraðskákmót félagsins var svo haldið i desember og þar sigraði Tómas Veigar Sigurðarson.

Eftir áramót sendi Goðinn 5 keppendur austur á Egilsstaði til atskákkeppni við skáksamband austurlands. Hafði Goðinn sigur með 14 vinningum gegn 11.

Reiknað er með að þetta verði árlegur viðburður hér eftir og koma austfirðingar í heimsokn til okkar á næsta ári.

Goðinn lauk keppni á íslandsmóti skákfélaga 1. mars. Góður árangur náðist og endaði félagið í 10. sæti af 27 með 23 vinninga.

Smári Sigurðsson og Hermann Aðalsteinsson stóðu fyrir skáknámskeiðum á Húsavík í vetur og síðan voru haldin skólamót og sýslumót í skólaskák.

Það gengu 7 skákmenn til liðs við Goðann á árinu.Þeir eru Sighvatur Karlsson, Jóhann Gunnarsson. Benedikt þór Jóhannsson, Tómas Veigar Sigurðarson, Rúnar ísleifsson, Jakob Sævar Sigurðsson og Einar Garðar Hjaltason. Það er mikill fengur í þessum nýju liðsmönnum og hafa þeir styrkt félagið gríðarlega.
Félagsmenn voru duglegir að taka þátt í skákmótum hjá öðrum félögum og reyndar erlendis líka. Tómas og Jakob brugðu sér til Tékklands í sumar og var árangur þeirra með miklum ágætum. Tómas keppi í áskorendaflokki á skákþingi Íslands og Jakob á skákþingi Hafnarfjarðar. Tómas og Rúnar tóku þátt í styttri mótum hjá S.A í vetur og svo tóku Jakob Hermann og Sigurbjörn þátt í  Skákþingi Akureyrar í febrúar.

Fjárhagur félagsins tók miklum stakkaskiptum á árinu og munaði þar mest um 100.000 króna styrk sem fékkst frá KEA í desember. Var hann nýttur til kaupa á skákklukkum og töflum, ma, og er félagið nú vel byrgt af skákútbúnaði. Styrkur fékkst einning frá Landsbankanum á Húsavík, 10000 krónur og félagið fékk í fyrsta sinn tekjur í gegnum félagsaðild þess að HSÞ eða 35.000 krónur.
Einnig fengust styrkir í tengslum við SÞN í vor samtals 85.000 krónur, sem komu frá Sparisjóð S-Þing Landsbankanum, Norðlenska og KEA. 
Nú liggur inni styrkumsókn frá félaginu til Norðurþings, vegna skáknámskeiða í Borgarhólsskóla.
Formaður opnaði bloggsíðu þar sem málefni félagsins eru tíunduð og hefur hún nýtts vel fyrir félagstarfið.

Héraðsmótið fyrir bæði 16 ára og yngri og 17 ára og eldri og skákþing félagsins verða haldin á næstunni og verða tefldar þrjár atskákir og 4 kappskákir á skákþinginu og verður það í fyrsta skipti sem það verður gert.

Skákæfingarnar voru með reglubundnum hætti á Fosshóli í vetur, en eftir áramót færði félagið æfingarnar yfir á miðvikudagskvöld í stað þriðjudagskvölda, en þá áttu sumir félagsmanna auðveldara með að mæta.

Einnnig varð sú breyting, að frá og með þessu starfsári verða öll reikningshæf mót send inn til stigaútreiknings á Íslenskum skákstigum, en það hefur ekki verið gert hingað til.

Af framansögðu tel ég félagið hafa dafnað nokkuð vel á síðasta ári og þar er enn í talsverðum vexti. Fjárhagsstaðan er frekar góð miðað við undangengin ár og ekki þarf að kaupa útbúnað á næstunni. Markmiðið er að halda áfram á sömu braut, sem ræðst af miklu leiti af þeim félagsmönnum sem félagið hefur innan sinna vébanda.

